
O patrimonio onomastico galego esta constituido funda-
mentalmente pola toponimia ou onomastica xeografica e mais pola
antroponimia ou onomastica persoal. Os toponimos, polo feito de
estaren estreitamente vinculados 6 espacio fisico e seren compartidos
pola comunidade, conservaronse mellor ¢ longo do tempo e resisti-
ron mais firmemente a presion da lingua castela. Nos mais dos casos,
a nova situacion legal derivada do Estatuto de Autonomia unica-
mente veu conceder vixencia de dereito as formas toponimicas tra-
dicionais que xa estaban vixentes de feito na fala da xente.

A onomastica persoal ou antroponimia, en cambio, viuse
mais seriamente afectada pola presion da lingua oficial. No que se
refire a antroponimia familiar, é dicir, 6s apelidos, unha parte
importante deles foron obxecto de deturpacions castelanizantes
ou desgaleguizadoras. Igual que sucedeu na toponimia, 6 comezo
esas formas deturpadas moi probablemente so tinan presencia nos
escritos de caracter mais ou menos oficial, mentres que na fala e
na vida diaria mantifanse as formas patrimoniais. Asi, por exem-
plo, no Catastro do Marqués da Ensenada, de mediados do sécu-
lo XVIII, onde xa se aprecia unha tendencia 4 castelanizacion sis-
tematica, individuos que no censo da vecinanza aparecen co nome
“oficial” de Pedro de Otero, Sebastian de La Fuente, Gregorio
Martinez ou Adolfo Mosquera poden reaparecer despois, mencio-
nados nos lindes de herdades, noutra parte do mesmo catastro,
cos seus nomes auténticos de Pedro do Outeiro, Sebastian da
Fonte, Gregorio Martiz ou Martins e Adolfo Mosqueira. O longo
do século XIX, e xa no XX, coa progresiva urbanizacion, foron
esmorecendo as formas orais, mentres que a forma oficial do ape-
lido foi imponéndose ata facerse exclusiva.

Se os apelidos se transmiten directamente de pais a
fillos dun xeito mais ou menos continuo a través das xeracions,

os nomes de pia transmitense en cambio de xeito discreto ou
descontinuo, e polo tanto estan mais suxeitos a variacion
dependendo das modas, os gustos ou as mentalidades de cada
xeracion. Moitos apelidos galegos presentan hoxe formas
deturpadas ou castelanizadas, pero moitos outros non se viron
afectados por esas alteraciéns; na antroponimia persoal, en
cambio, o repertorio onomastico galego foi substituido por
completo polo castelan, e dos nomes tradicionais unicamente
sobreviviron aqueles que coincidian coa forma castela corres-
pondente.

Desde a Lei do 4/1/1977, que permitia o uso de nomes
“en calquera das linguas espanolas” e o cambio do nome polo
seu equivalente nelas mediante un tramite gratuito, as sucesi-
vas modificacions do Codigo Civil e da Lei do Rexistro Civil
permitiron abrir unha porta legal para a recuperacion do patri-
monio antroponimico galego. Pero en calquera caso, o alcance
efectivo desta nova legalidade ¢ moi inferior e desde logo sig-
nificativamente mais lento ca no caso da toponimia. En pri-
meiro lugar, porque mentres que o toponimo galego é unha
obrigacion legal derivada dun dereito colectivo, dar un nome
galego a un fillo, galeguizar o propio nome ou restaurar un
apelido deturpado depende da vontade do interesado: é un
dereito individual.

Respecto da galeguizacion dos nomes de pia, é dicir, o
cambio dun nome castelan pola forma galega, dispomos de
datos pertencentes a varias catas que corresponden a diferentes
momentos das ultimas décadas. Os mais antigos, expostos en
traballos de Ferro Ruibal' e de Dieter Kremer” elaborados sobre
o censo electoral de 1980 (é dicir, a so tres anos da entrada en
vigor da Lei e que contefien nomes pertencentes a individuos

1 Ferro Ruibal, Xests (dir.) (1992): Diccionario dos nomes galegos. Vigo: Ir Indo.

2 Kremer, Dieter (1994): “Galegisch: Interne Sprachgeschichte III. Onomastik”. In G.
Holtus, M. Metzeltin e Ch. Schmit (eds.): Lexikon der Romanistischen Linguishky vol.
VIL.2, Tubingen: Max Niemeyer: 34-46.

nacidos con anterioridade ¢ ano 1962), ofrécennos as seguintes
proporcions:

No nome de varén mais comun difundido, José
(211.382 ocorrencias para un total de 1.800.000 persoas), so 1
de cada 800 presentaba oficialmente a forma galega Xosé.
Noutro nome masculino moi comun, Juan (o 5°, 40.355 oco-
rrencias), s6 1 de cada 1000 presenta forma galega (Xan, Xoan,
Xuan). E nos nomes femininos as proporcions das formas gale-
gas ou galeguizadas era ainda menor; do nome Carmen
(105.184 ocorrencias), s6 1 de cada 1.380 tina forma galega
(Carmela, Carme ou Carmo).

Desde aquela ata hoxe a proporcion de persoas que gale-
guizaron o seu nome seguiu avanzando mais ou menos co
mesmo ritmo lento dos primeiros anos de vigor da lei. Onde se
experimentou un cambio mais significativo foi na utilizacion de
nomes galegos para a xente nacida xa na nova situacion legal.
En 1997, os profesores Fernando Tato e Ana Isabel Boullon®, a
partir dun corpus de algo mais de 11.000 estudiantes matricu-
lados nas Probas de Acceso a Universidade dese ano (é dicir,
nacidos arredor de 1980) extraeron alguns datos que permiten
falar dunha progresiva, ainda que lenta, galeguizacion do reper-
torio onomastico, e malia que a proporcion de nomes galegos
fronte 6s castelans seguia sendo moi reducida, chamaba a aten-
cion a presencia de formas exclusivas galegas ou consideradas
galegas entre os nomes mais comuns. Os casos mais significati-
vos eran os de Iria, que se situaba no lugar décimo noveno dos
nomes femininos, e de lago, escrito con I latino, que ocupaba o
vixésimo quinto entre os masculinos:

Tamén resultaba significativa a maior presencia das formas
galegas fronte as correspondentes castelas en nomes menos fre-
cuentes, como Brais / Blas (15/1), Tago / Yago (3/1), Xiana / Juliana

3 Boullon Agrelo, A. 1. e Tato Plaza, E R. (1998): “Os nomes persoais en Galicia como
sinal de identificacion cultural: perspectiva histérica e situacion actual”, Louvain,
Onoma, n.° 34 (1998/1999): 15-45.

Femininos Total Masculinos Total
1| Maria 304 David 183
2| Ana (Maria) 231 Pablo / Paulo 158/2
3| Patricia 207 Javier / Xabier-Xavier 135/ 7+1
4| Marta 195 Manuel 123
5| Cristina 171 Carlos 115
0| Vanes(s)a 171 Alberto / Alberte 105/4
7| Paula 159 Oscar 92
8| Laura 153 Diego 91
9| Beatriz 147 Jorge / Xurxo 90/3
10| (Maria) Carmen / Carme| 131/1 | Rubén 90
11| Eva (Maria) 128 Miguel 89
12| Silvia 123 Alejandro / Alexandre 86/17
13| (Maria) Isabel / Sabela | 113/27 | Ivan 80
141 Raquel 112 José¢ Manuel / Xosé Manuel | 80/3
15| (Maria) Elena 106 Marcos 77
16| Monica 104 Fernando 74
17| Maria José (Marfa Xosé) | 97 /@ | José / Xosé 73/4
18| Sonia 87 Daniel 05
19| Iria 86 Antonio 59
20| Susana 86 Roberto 58
21| Verénica 86 José Luis / Xosé Luis 50/1
22| Lucfa 83 Santiago 48
23| Lorena 79 Miguel Angel / Miguel Anxo | 47 /1
24| Sandra 78 Francisco Javier / E Xabier | 46/Q
25| Natalia 72 lago / Yago 43/13
26| (Marfa) Teresa / Tareixa | 71/@ | Luis 42
27| Ana Belén 70 Jesus / Xesus 38/0
28 Rocio 70 José Antonio / Xosé Antonio| 38/ @
29| Noelia 62 Juan / Xoan 36/1
30| Nuria 62 Francisco 35

(4/1), Antia / Antonia 17/1 (ainda que Antia non é forma galega
correspondente 6 castelan Antonia, na opinion popular identifica-
base como tal); Catarina, Caterina e Catuxa rexistran o dobre de
ocorrencias ca Catalina; e Olalla, Olaia e Aia obtefien unha pro-
porcion de 60 a 1 fronte a Eulalia... Finalmente, tamén resulta sig-
nificativo o uso de nomes exclusivos galegos dos que non se rexis-
tra a forma casteld correspondente (Cibran 3 / Cipriano @; Xenxo
3 / Ginés @; Breixo 2 / Verisimo @; Roi 18 / Rui @). Xunto con
estes, outros nomes, algtins deles novos na tradicién onomadstica,
que non tefien equivalente espanol e nos cales resulta evidente a
intencion galeguizadora; os autores destacan Breogan, Zeltia,
Noela, Brétema, Lua, Antela, Sainza, Aldan, Aloia, Noalla, Antela,
etc. E salientable tamén que esta ampliacion do elenco onomasti-
co galego “é especialmente rendible no terreo da nominacion das
mulleres, que se manifesta como mais aberto a innovacions e fle-
xible na aceptacion de novas denominacions”.

Os mencionados autores identificaban tres correntes prin-
cipais: en primeiro lugar, a que mantén a tradicion dominante ata
o0 momento, baseada fundamentalmente no santoral catélico, lin-
guisticamente allea 6 galego; en segundo lugar, a aparicion de
nomes exoticos ou procedentes doutras areas culturais, espalladas
pola cultura mediatica (Jonathan, Christian, Jessica, ou Vanessa...;
notese que este ultimo chega a ocupar o quinto lugar entre os
nomes femininos do corpus manexado polos autores); e en tercei-
ro lugar, a emerxente presencia de formas galegas, tanto as que
tefien correspondencia en castelan coma as exclusivas. As duas
primeiras tendencias coinciden en lifias xerais coas do conxunto
do estado, en tanto que a terceira é propia do noso territorio.

Maiis recentemente, nun traballo de Luz Méndez ainda
inédito, feito a partir dun corpus dos mais de mais de 80.000
membros do club televisivo Xabarin, nacidos principalmente na
segunda metade da década de 1980 e comezos da de 1990,
corrobora as mesmas tendencias; os nomes galegos experimen-
tan un notable ascenso, ainda que seguen a ser minoritarios.
Entre os nomes exodticos ou de moda desaparece a concentra-

cién que se observaba na década anterior (Vanessa, Jessica e
Jonathan por exemplo, ainda que seguen presentes, caen dun
xeito drastico nas suas proporcions de uso) e resulta salientable
a proliferacion de nomes insolitos, dos que hai unha soa oco-
rrencia nos 80000 rexistros. Os nomes exclusivamente galegos
case acadan o 5% do total, e se consideramos os comuns 6 gale-
go e ¢ castelan poderiamos dicir que cerca do 40% tefien un
nome galego.

Entre os nomes exclusivos do galego sobresaen lago, Brais,
Xavier/Xabier, Anxo, Alexandre e Xurxo entre os masculinos, e
Iria, Antia, Sabela (superior a Isabel en frecuencia; ainda que pro-
piamente Sabela non é a forma galega de Isabel, senon un dos seus
hipocoristicos), Uxia, Xiana, Marifia, etc., entre os femininos. Nas
comparacion de formas galegas e castelas dun mesmo nome,
resulta significativo que a proporcion de Xosé / José chega a 1 por
4, e ade Xesus/ Jesus a 1 por 5 (sempre a favor da forma castela),
0 que contrasta abertamente coas proporcions que se rexistraban
na cata anterior. Temos que considerar que este notable avance das
formas galegas tamén se ve favorecido pola caida do uso dalguns
destes nomes tradicionais, que xa non ofrecen na actualidade as
proporcions amplamente maioritarias que rexistraban. Por outra
banda, os nomes exdticos ou de moda ampliaron o seu repertorio
¢ a stia presencia.

OS APELIDOS

Polo que se refire 6s apelidos, a situacion legal experimen-
tou un cambio substancial a raiz da Lei 40/1999 sobre nomes e
apelidos e a orde destes. Por primeira vez existe a posibilidade de
que quen ten un apelido castelanizado ou deturpado poida recu-
perar legalmente a forma galega correspondente mediante un tra-
mite sinxelo e gratuito no rexistro civil. As deturpacions ou irre-
gularidades dos apelidos galegos podemos agrupalas nos seguin-
tes epigrafes:

1. As dos que presentan simplemente unha cuestion grafi-
ca, derivada de escribir co sistema grafico do castelan formas gale-

gas. Isto afecta principalmente 4 representacion do fonema prepa-
latal fricativo en apelidos como Teixeiro, Janeiro, Xesteira,
Sanxurxo, Seixo, Seixas, etc. Nalguns destes a castelanizacion
poderia identificarse coa conservacion de grafias medievais, ainda
que convirfa matizar moito esta afirmacion. O mesmo se poderia
dicir de grafias con LL en apelidos coma Vila, Vilar e os seus deri-
vados e compostos ou a presencia do Y grego en apelidos que con-
tefien un ditongo decrecente (o mais frecuente dos cales é Rei).

2. Os que presentan desgaleguizacions que afectan a
reduccion de ditongos, alteracion de sufixos e casos semellantes
(Montoto por Montouto, Figueroa por Figueiroa, Soto por Souto,
Sotelo por Soutelo, Otero por Outeiro, Villarino por Vilarifo,
Oterino por Outeirifio, Ribero ou Rivero por Ribeiro, etc.).

3. Os que foron afectados por unha traduccion 6 castelan
ou foron substituidos pola forma castela correspondente (Penia por
Pena, Martinez por Martiz ou Martins, Yafiez por Eanes ou Anes,
Nufiez por Nunez ou Nunes, etc.).

4. Os que presentan algunha irregularidade exclusivamen-
te etimoloxica (os Viéitez, Vieites, patronimicos de Bieito, escritos
con V en lugar do B etimoloxico; os Hermida escritos con H, etc.),
que non contefien propiamente unha deturpacion pero que, 6
abeiro da nova lexislacion, poderian recuperar unha grafia mais
acorde coa sua etimoloxia.

5. Os apelidos que naceron en época recente xa coa forma
casteld (Iglesias, un apelido “administrativo”, que non se rexistra
no Catastro de Ensenada, a mediados do XVIII, e que na actuali-
dade ocupa o lugar duodécimo por orde de frecuencias).

6. Nun ultimo epigrafe poderiamos considerar diversas
cuestions relativas as preposicions cos apelidos toponimicos (en
orixe todos as tifan).

Nalgtns casos a regaleguizacion dos apelidos obrigara a
escoller entre diferentes solucions. Pensemos, por exemplo, nos
apelidos toponimicos que presentan variantes xeograficas. Cada
caso concreto require un tratamento especial, porque a deturpa-
cién non operou dun xeito sistematico. Asi, por exemplo, o apeli-
do Louzan, Louzao, que presenta esta dobre forma segundo unha

distribucion xeografica, foi traducido 6 castelan Lozano na Galicia
occidental (a base de datos que manexamos non rexistra ningin
Louzan), mentres que a forma correspondente 6 galego central e
oriental Louzao sobreviviu con certa vitalidade.

Noutros exemplos concretos non se produciu propiamen-
te unha deturpacion castelanizante senén unha deficiencia na
transmision do apelido. Novoa, por exemplo, que é un apelido
topénimo que ten a sua orixe na antiga Terra de N6voa ourensa,
vecifia do Ribeiro de Avia, mantense coa forma esdruxula xenuina
nos arredores do seu foco orixinario, mentres que a medida que
nos afastamos dese foco podemos atopar formas anormais con
alteracion acentual en Novoa. O antigamente Miguez, patronimi-
co de Miguel (forma aguda, coma no caso de Celso Emilio Ferreiro
Miguez, con acento no E, pois asi se conservaba na tradicion da
sta familia materna, segundo comentaba o propio poeta), tamén
se alterou en Miguez, con til no I, cun desprazamento acentual
favorecido sen dubida pola analoxia doutros patronimicos como
Dominguez, Rodriguez, etc., pero esta alteracion non se produciu
na solucion mais occidental Miguéns.

Non imos entrar aqui nos innumerables pormenores da
casuistica das deturpacions e os criterios de recuperacion dos ape-
lidos galegos, e se ¢ final temos un coloquio poderemos ocupar-
nos dalguns casos concretos. Interésanos especialmente, para fina-
lizar, facer referencia a unha das consecuencias da nova lexislacion
e que esta presente no propio titulo da Lei 40/1999. E a cuestién
relativa a orde dos apelidos na stia transmision, que desde a entra-
da en vigor desta lei pode ser alterada mediante un tramite igual-
mente sinxelo e gratuito. A transmision tradicional, que tomaba
como primeiro apelido o primeiro do pai e como segundo o pri-
meiro da nai, atentaba contra a riqueza patrimonial porque polas
propias leis da combinatoria os apelidos mais frecuentes fan facén-
dose cada vez mais frecuentes, en tanto que os infrecuentes ten-
dian a desaparecer. Os apelidos mais frecuentes no Catastro de
Ensenada eran practicamente os mesmos ca na actualidade, pero
en proporcions significativamente menores. Segundo esta tenden-
cia, a variedade de apelidos irfa empobrecéndose progresivamen-

te. No Congreso Internacional de Ciencias Onomasticas celebrado
aqui en Santiago o ano pasado, o profesor Santamarina facia iro-
nicamente o calculo matematico de cantos séculos farian falta (e
non eran demasiados) para que todos os galegos se apelidasen
Rodriguez, Fernandez, Gonzalez, Lopez ou Garcia, que son na
actualidade os cinco apelidos mais comuns.

Pola informacion de que dispomos, a s6 uns meses da
entrada en vigor da lei sobre apelidos e orde destes, as tramita-
cions de restauracion das formas galegas dos apelidos son ainda
relativamente escasas, e seguen un ritmo inferior 6 das galeguiza-
cions dos nomes de pia nas décadas precedentes. O escaso corie-
cemento das novas disposicions legais por parte da cidadania hai
que engadir a falta de informacion de caracter linguistico, polo
que parece urxente a publicacion de textos de referencia (un dic-
cionario etimoloxico dos apelidos galegos, por exemplo) ou se
cadra a constitucién dunha comision semellante 4 comision de
toponimia, que fixe uns criterios de recuperacion e 6 mesmo
tempo divulgue a importancia da onomastica como patrimonio
cultural da comunidade.

COLOQUIO

Carlos Pena Caamarno

Queria saber se respectando as grafias medievais ou o

seseo, se realmente o “z”, a interdental, é unha contaminacion do
espanol e se non se evitarian moitos casos de confusion dos que se
comentaron, como por exemplo o caso de Zas, que realmente teria
que ser Sas e por desprestixio do seseo pasou a dicirse Zas. Hoxe
en dia os mesmos habitantes de Zas non entran por poner Sas.
Enton quereria saber se non cren que se poderian evitar confu-

sions como as que se comentaron.

Gonzalo Navaza Blanco

Con respecto do grafema “z” hai que distinguir o que € a
cuestion grafica e outra cousa é a sta realizacion. A grafia “z” non
procede, non é consecuencia da presion castelanizante. Nos apeli-

dos patronimicos comuns, Rodriguez, Fernandez, ese “z” é tamén
medieval, outra cousa é como despois se poida realizar, pero...

Carlos

A realizacion, si. Pero como so hai o espanol e o galego que

tefien ese fonema, digo en linguas romanicas. Curiosamente o cas-

telan exerce tanta presién sobre o galego, que non sei... E unha
opinién bastante persoal.

G.N.B.

Se me preguntas dun individuo chamado Fernandez, ;a
grafia Fernandez é lexitimamente galega? Eu creo que si, porque é
historica, igual que os portugueses regularizaron o “s” neste sufi-
X0 patronimico na reforma de 1913, e basta visitar un cemiterio
portugués para ver os Antunes escritos con “z”, o avo e o pai e o
fillo, posterior a reforma Antunes, con “s”.

Na cuestion da realizacién eu non tefio nada que comen-
tar. A xente que pronuncie como lle pareza. Agora, que o casteldn
condicionou esa grafia e esa articulacion, suponio que si. Pero,
desde logo eu non me atreveria a recomendarlle a xente que pro-

nunciaba Ferndndez que comece a pronunciar Fernandes; se tra-
dicionalmente pronunciou asi que siga.

Anton Santamarina Ferndndez
Eu non sei se a intervencion é polos apelidos Fernandez,
Soares ou so referida ao nome Sas.

Carlos
Referiame un pouco en xeral, se ao falaren de toponimia
podian falar un pouco tamén do caso de Zas.

A S F.
Aqui dixemos que operabamos cuns criterios relativamen-
te conservadores, e moitas veces os criterios son contradictorios
uns cos outros. Por exemplo nese caso, moi posiblemente non
influise para nada a pronuncia castela do topénimo, en cambio si,
seguramente, unha pronunciacion ultracorrecta polo feito de
pasar a fronteira do seseo moi proxima ao lugar, igual que pasa
con algtns outros. Pero nese caso non se lle pode achacar a unha
presion do castelan porque é un topénimo absolutamente opaco,
ninguén sabe que iso vén de “Salas”, se o castelanizaran castelani-
zarian en “Salas”, que € a etimoloxia da palabra. Entén nese caso
a grafia é a tradicional, de séculos xa, e pareceunos oportuno man-
ter a grafia “Zas”. E nun caso moi parecido esta a palabra Cee, ou
as lllas Cies; son casos nos que, cando non operou a presion do
castelan, normalmente mantemos a grafia que vén sendo tradicio-
nal nos nomenclatores e nas cartas xeograficas.

Moisés Barreiro

Consello da Cultura Galega

Querialle preguntar ao senior Garcia Cancela se non é moi

optimista a temporalizacion que deu para o traballo da toponimia.

Porque vendo o mapa da parroquia que pasou por aqui, parece

que se necesitarian moitos anos e un equipo moi amplo de xente

traballando. E logo, queria saber se ten previsto ampliar o equipo
que se esta dedicando a iso.

Xermadn Garcia Cancela
Aqui, como en case todos os proxectos, hai por medio o
problema de sempre. Un problema de cartos e un problema de
medios, e un vai ligado a outro. Tamén pode ser que agora, de
repente, por un sistema que non sabemos como poderia ser, de
colaboracion con entidades que estan polo pais adiante, atoparamos
que o traballo que se fixo desta parroquia se pode facer simultanea-
mente respecto de moitas outras. Pensamos a maiores en crear equi-
pos propios que fagan o labor de recolleita ou de coordinacion, pois
por qué non aproveitar certas redes como as de centros escolares,
centros de ensino que contan con seminarios de galego, que tefien
nos rapaces e rapazas informantes potenciais que poidan servir de
recolledores desa informacion. Estamos a desenar estratexias.
Sabemos que co sistema que estamos a traballar actual-
mente, que non deixa de ser unha proba, posiblemente en cinco
ou seis anos quedariamos moi desbordados. Pero podemos ser
quen de idear outro tipo de iniciativas, mesmo estamos a pensar
na creacion dunha paxina web que poida servir de alimentacion
permanente da informacion por parte do que nos parece que pode
ser centos de persoas interesadas nesta cuestion; estamos seguros.
Polo momento estamos a ver se damos co sistema de recolleita o
mais sistematizado posible, de maneira que a informacion que nos
chegue, vena de onde vena, a poidamos despois traballar desde o
inicio da forma mais sistematica posible.

A S E

Eu queria completar un pouco, no sentido no que fala
Xerman; hai moita xente e moitos organismos e moitas institu-
ciéns que estan interesadas neste traballo. Por exemplo, a Real
Academia Galega o ano pasado promoveu un concurso toponimi-
co ideado por Ferro que supono que se vai resolver agora. Igual
que se fixo un ano, podense seguir facendo varios anos consecuti-
vos. Normalmente os candidatos que participan nestes concursos
son centros de ensino basico ou ensino medio. O tnico que temos
que facer é que este tipo de recolleita sexa homologable; é dicir,
que nos valla para incorporar no noso proxecto. Polo tanto no



Coloquio 275

sucesivo temos que pensar en ampliar tamén por aqui. E logo o
que pensabamos facer é un chamamento xeral ao profesorado de
ensino basico e medio, xente coma vos que estades nalgun sitio
nun servicio de normalizacion lingiistica, ou servicios comarcais,
etc., que queira achegar algo neste traballo. E de feito estan apare-
cendo moitos espontaneos; nos estamos pedindo bastantes mapas,
bastantes follas destas, fotografias aéreas para a xente que queira
prestar a sua colaboracion. Xa estan aparecendo tamén esponta-
neamente algtns profesores de instituto: unha profesora de
Vilagarcia vai facer unha parroquia de por ali, e supono que no
futuro van ir aparecendo. Unha vez que tefiamos a presencia en
Internet, e creo que hai que tela, vai aparecer moita xente espon-
tanea que achegue os toponimos da stia respectiva parroquia.

Fernando Ramallo

Universidade de Vigo

Querialle facer unha pregunta ao senor Garcia Cancela.

Falou na sua exposicion —de paso— sobre unha asociacion cultural

da Guarda, supono; queria saber qué argumentos achegou esa aso-
ciacion cultural para cambiar de Tegra a Trega.

G. N.B.

O unico que se cambiou foi o nome dese monte, porque

se volveu facer un estudio mais detallado e chegouse a conclusion
de que efectivamente a forma maioritaria na fala e a forma docu-
mentada do topénimo era Trega. O estudio levounos a cambiar a
nosa opinion, que era defender o Tegra actual, e a propia asocia-
cion tamén achegou documentacion onde a forma Tegra era espo-

radica. A metatese do “r” nesa zona rexistrase noutros exemplos,
non nos pareceu estrario.

X G C
Os vecinos dunha parroquia dun concello de Ourense,
Veiro, reclamaban un Santa Olaia de Veiro, pero déuselles a nega-
tiva xa que esta documentado Santa Baia.
No caso de Trega, creo recordar que se analizou a peticion,
que se fixo un estudio documental e que se accedeu a esta.

G. N.B.
Claro, porque o primeiro dictame era Tegra.

X G C

O primeiro dictame era Tegra e despois houbo unha soli-

citude formal deles de cambio de dictame. Ainda asi hai que dicir

que o Nomencldtor esta aberto, tan aberto como que é posible que
as veces nos cheguen informacions contradictorias.

G. N. B.

En principio se hai duas formas e unha das que nos

chega é a comun noutros lugares, preferimos esa. Enton se nese

caso se fixo o cambio foi porque a documentacion foi suficiente-
mente clara.

Xestis Ferro Ruibal

Centro Ramén Pineiro

Hai un regulamento dunha Confraria de Santa Trega que

vén desde a Idade Media e a min paréceme que ai aparece sem-

pre Trega, e curiosamente tratase dunha confraria que subia

todos os anos ao monte e pasaba tres dias a pan e auga. Era o

unico lugar de Galicia onde sempre se rezou en galego, porque

habia unha ladainas que dician, “Deus ouvide a nés, Deus axuda

anos” ou algo asi. E ai, nese regulamento da Idade Media, apa-
rece sempre Trega.



